
Cov ntaub ntawv qhia paub txog Kev Xeem MTAS/Alternate MCA

Kev xeem MTAS/Alternate yog dab tsi?
Cov kev xeem ntawv ua lwm txoj hau kev thoob plaws lub xeev yog muaj rau cov tub ntxhais kawm ntawv uas 
muaj cov kev xiam oob qhab fab kev txawj ntse tseem ceeb tshaj plaws thiab saib raws cov qaiv cai txuas ntxiv 
ntawm lub xeev Minnesota Cov Qauv Cai Fab Kev Kawm hauv kev nyeem ntawv, kev kawm qhia txog kev xam 
zauv, thiab kev kawm qhia txog txuj ci fab kev txawj ntse.Cov kev ntsuam xyuas ntawv no qhia pom txog cov kev cia 
siab npaj tseg siab heev thaum uas ho pab kom cov tub ntxhais kawm ntawv los qhia pom txog lawv txoj kev kawm 
paub.Cov Kev Ntsuam Xyuas Meej Ntxaws Rau Cov Kev Xaiv Ntawm Lub Xeev Minnesota (Cov Kev Xaiv MCA) yog 
qhov tshiab thiab muab los hloov pauv rau Kev Xeem Cov Kev Txawj Ntse Hais Txog Kev Kawm Ntawv Ntawm Lub 
Xeev Minnesota (MTAS) vim tias cov qauv cai tshiab tau txais kev tsim los rau hauv txhua zaj lus qhia lawm. 

Leej twg thiaj li yuav yog tus siv MTAS/Alternate MCA?
Tag nrho cov tub ntxhais kawm ntawv hauv lub xeev Minnesota cov cheeb tsam tsev kawm ntawv nom tswv 
pab thiab tsev kawm ntawv tsoom fwv pab nyiaj yuav tsum tau koom nrog hauv cov kev ntsuam xyuas ntawv 
thoob plaws lub xeev no.Yuav tau muab cov kev ntsuam xyuas ntawv rau cov qib kawm tshwj xeeb txog kev 
nyeem ntawv (qib 3–8 thiab 10), cov kev kawm lej (qib 3–8 thiab 11), thiab kev kawm xaij (qib 5, 8, thiab ib 
zaug ntxiv hauv tsev kawm theem siab).Pab pawg saib xyuas Lub Khoos Kas Kev Kawm Rau Tus Kheej (IEP) 
yuav txiav txim siab hais txog kev koom nrog ntawm tub ntxhais kawm ntawv rau txhua xyoo. 

Cov tub ntxhais kawm ntawv yuav ua qhov kev xeem MTAS/Alternate 
MCA li cas?
Qhov kev xeem MTAS/Alternate MCA yog cov kev xeem txog kev kawm tau zoo uas tau tshwj hwm los 
ntawm tus xib fwb qhia ntawv ntawm tus tub ntxhais kawm ntawv los sis cov neeg ua hauj lwm uas muaj 
kev swm nrog hauv qhov chaw uas ua kev xeem ib leeg-rau-ib leeg.Tej zaum cov hauj lwm yuav raug nyeem 
kom nrov thiab muab nthuav qhia nrog cov duab kom pom los ua kom muab mus siv tau.Tej zaum cov tub 
ntxhais kawm ntawv yuav teb tau ntau txoj hau kev (xws li kev hais lus, kev taw tes, los sis siv lub qhov 
muag ntsia) los qhia kom pom txog cov hauj lwm uas lawv yuav ua. 

Vim li cas cov tub ntxhais kawm ntawv thiaj li yuav tsum tau koom nrog hauv cov 
kev ntsuam xyuas rau fab kev kawm ua lwm txoj hau kev thoob plaws lub xeev no?
Cov kev ntsuam xyuasntawv rau fab kev kawm ua lwm txoj hau kev thoob plaws lub xeev no pab kom cov 
tub ntxhais kawm ntawv uas muaj cov kev xiam oob qhab fab kev txawj ntse tseem ceeb tshaj plaws los 
qhia pom txog yam uas lawv paub thiab txoj hau kev lawv ua hauv tsev kawm ntawv.Cov kev ntsuam xyuas 
muab cov ntaub ntawv tseem ceeb uas pab kom cov tsev kawm ntawv los ua kom paub tseeb tias tag nrho 
cov tub ntxhais kawm ntawv ua tau raws li lawv cov kev xav tau fab kev kawm lawm thiab tau txais kev 
qhia ntawv nruj heev kom haum raws li cov qauv cai. 

Kev koom nrog rau hauv MTAS/Alternate MCA
Tus tub ntxhais kawm ntawv li kev koom nrog hauv cov kev ntsuam xyuascov kev xaiv yog qhov tseem 
ceeb vim tias nws muab lub hwv tsam zoo rau koj lub tsev kawm ntawv thiab cheeb tsam los ntsuas xyuas 
lawv tus lav xij qhia ntawv thiab kev qhia ntawv los xyuas kom paub tseeb tias tag nrho cov tub ntxhais 
kawm ntawv yuav muaj kev nkag cuag tau rau kev kawm uas zoo tsim nyog heev.Cov tub ntxhais kawm 
ntawv uas tuaj koom nrog yim coob tuaj, qhov ntaub ntawv yim huab muaj qhov raug zoo tuaj ntau ntxiv 
rau cov cheeb tsam thiab cov tsev kawm ntawv los txiav txim siab tau meej txog txoj hau kev yuav siv nyiaj 
thiab cov peev txheej kev pab los pab txhawb nqa rau tag nrho cov tub ntxhais kawm ntawv.

Yuav muaj ntaub ntawv qhia paub ntxiv nyob hauv phab MDE’s Student and Families Statewide Testing
(nyob hauv Students and Families > Programs and Initiatives > Statewide Testing).

https://education.mn.gov/MDE/fam/tests/index.htm



